
Shadanana Ashtakam

ષડાનનાષ્ટકમ્

ૐ શ્રીગણેશાય નમઃ ।
નમોઽસ્તુ વૃન્દારકવૃન્દવન્દ્ય-

પાદારવિન્દાય સુધાકરાય ।
ષડાનનાયામિતવિક્રમાય

ગૌરીહૃદાનન્દસમુદ્ભવાય॥ ૧॥
નમોઽસ્તુ તુભ્યં પ્રણતાર્તિહન્ત્રે 

કર્ત્રે સમસ્તસ્ય મનોરથાનામ્ ।
દાત્રે રતાનાં પરતારકસ્ય

હન્ત્રે પ્રચણ્ડાસુરતારકસ્ય॥ ૨॥
અમૂર્તમૂર્તાય સહસ્રમૂર્તયે

ગુણાય ગુણ્યાય પરાત્પરાય ।
આપારપારયપારપરાય

નમોઽસ્તુ તુભ્યં શિખિવાહનાય॥ ૩॥
નમોઽસ્તુ તે બ્રહ્મવિદાં વરાય

દિગમ્બરાયામ્બરસંસ્થિતાય ।
હિરણ્યવર્ણાય હિરણ્યબાહવે

નમો હિરણ્યાય હિરણ્યરેતસે॥ ૪॥
તપઃસ્વરૂપાય તપોધનાય

તપઃફલાનાં પ્રતિપાદકાય ।
સદાકુમારાય હિ મારમારિણે

તૃણીકૃતૈશ્વર્યવિરાગિણે નમઃ॥ ૫॥
નમોઽસ્તુ તુભ્યં શરજન્મને વિભો

પ્રભાતસૂર્યારુણદન્તપઙ્ક્તયે ।
બાલાય ચાપારપરાક્રમાય

ષાણ્માતુરાયાલમનાતુરાય॥ ૬॥
મીઢુષ્ઠમાયોત્તરમીઢુષે નમો

નમો ગણાનાં પતયે ગણાય ।
નમોઽસ્તુ તે જન્મજરાદિકાય

નમો વિશાખાય સુશક્તિપાણયે॥ ૭॥
સર્વસ્ય નાથસ્ય કુમારકાય

ક્રૌઞ્ચારયે તારકમારકાય ।
સ્વાહેય ગાઙ્ગેય  ચ કાર્તિકેય 

શૈલેય તુભ્યં સતતન્નમોઽસ્તુ॥ ૮॥
ઇતિ સ્કાન્દપુરાણાન્તર્ગતં અગસ્ત્યપ્રોક્તં ષડાનનાષ્ટકં સમ્પૂર્ણમ્ ।
Encoded by Sivakumar Thyagarajan Iyer

Proofread by Sivakumar Thyagarajan Iyer, PSA Easwaran

Shadanana Ashtakam

pdf was typeset on March 17, 2020

Please send corrections to sanskrit@cheerful.com

2 sanskritdocuments.org


	Document Information
	Document Text
	Document Credits

